
słowo tydźenja

www.recny-centrum-witaj.de 						   

čo. 32

Słowo tydźenja je z pjera Lubiny Hajdukoweje.

SYTE MĚĆ

a) 	sy so najědł, sy syty
b) 	wobjed je zwarjeny
c) 	hižo nochcyć, nós połny měć

Prawa je wotmołwa c.

Jeli mamy něšto syte, njejsmy so porjadnje najědli, ale mamy nós abo kanal połny. Nam so hižo ničeho 
njecha. Zwjetša su to mjerzanja a hněwanja, z kotrymiž mamy so w žiwjenju bědźić, abo nadawki, kotrež 
nochcemy dlěje wukonjeć.

Takle móžeš to tež prajić
dosć měć, kanal/nós połny měć, něšto někomu ze šije wisa, někomu so wjace nochce/ njecha

Připódla prajene
Hdyž sym so najědł, sym syty. Je potajkim wulki rozdźěl, hač sym syty abo hač mam něšto syte. Symjo  
w pózdnim nalěću pak  je wusyte, štož rěka, zo smy je do zemje połožili a z pjeršću pokryli.

Přikłady z rěčneho korpusa 
Z prawdu prajene: Druhdy měješe tola samotne žiwjenje syte. (Jurij Słodenk, Listy ze wsy, Budyšin 1967)
Swjatemu Pětrej so tón handl scyła njelubješe, ale bě hižo wječor pozdźe, wón měješe wšo syte a chcyše 
swój měr. (Jurij Brězan, Rokotowy kerk. Powědki a přilopki, Budyšin 2002)
Mam jeje njedypkownosć a hłupe činki syte. (Jěwa-Marja Čornakec, Myška w mróčelach, Budyšin 2001)


